REPUBLIKA E SHQIPERISE

KOMISIONI | PAVARUR | KUALIFIKIMIT

Nr. 245 Akti Nr. 270 Vendimi
Tirané, mé 3.7.2020

VENDIM

Trupi gjykues i Komisionit té Pavarur té Kualifikimit, i pérbéré nga:

Roland llia Kryesues
Lulzim Hamitaj Relator
Olsi Komici Anétar

asistuar nga sekretare gjyqésore, znj. Anisa Duka, n€ prani edhe t& vézhguesit ndérkombétar,
znj. Elka Ermenkova, né datén 1.6.2020, né Pallatin e Koncerteve (ish-Pallati i Kongreseve),
salla B, kati 0 (underground), Tiran&, mori né shqgyrtim né seancé dégjimore publike ¢éshtjen
qé i pérket:

SUBJEKTI | RIVLERESIMIT: Znj. Shpresa Becaj, me detyré gjyqtare né
Gjykatén e Apelit Tirané.

OBJEKTI: Rivlerésimi kalimtar i subjektit té rivlerésimit.

BAZA LIGJORE: Neni 179/b dhe nenet A, C, D, DH, E dhe E té
Aneksit té Kushtetutés sé Republikés sé
Shqipérisé;

Ligji nr. 84/2016, “Pér rivlerésimin kalimtar té
gjyqtaréve dhe prokuroréve né Republikén e
Shqipérise”;

Ligji nr. 44/2015, “Kodi i Procedurave
Administrative t&€ Republikés s€¢ Shqipéris€”;
Ligji nr. 49/2012, “Pér gjykatat administrative
dhe gjykimin e mosmarréveshjeve
administrative”, i ndryshuar.

TRUPI GJYKUES | KOMISIONIT TE PAVARUR TE KUALIFIKIMIT,

pasi dégjoi arsyetimin ligjor dhe rekomandimin e relatorit té c¢éshtjes, z. Lulzim Hamitaj,
subjektin e rivlerésimit, vézhguesin ndérkombétar, si dhe pasi shqyrtoi dhe diskutoi né térési
céshtjen gé i pérket rivlerésimit kalimtar té subjektit, znj. Shpresa Becaj, e cila né seancén
dégjimore publike té datés 1.7.2020 kérkoi konfirmimin né detyré,



VEREN:
I.  RRETHANAT E CESHTJES

1. Znj. Shpresa Becaj, pér shkak té mbajtjes sé statusit té gjyqtares, éshté shortuar pér t’iu
nénshtruar procesit té rivlerésimit ex officio, né bazé té pikés 3, té nenit 179/b, té
Kushtetutés sé Republikés sé Shqipérisé dhe té ligjit nr. 84/2016%.

2. Né ambientet e Komisionit té Pavarur té Kualifikimit, né datén 15.1.2019, znj. Shpresa
Becaj éshté shortuar si subjekt rivlerésimi, sé bashku me trupin gjykues nr. 3, gqé do té
shqyrtonte kété subjekt, t€ pérbéré nga komisionerét: Suela Zhegu, Alma Faskaj dhe
Lulzim Hamitaj.

3. Né datén 24.10.2019, znj. Alma Faskaj éshté zévendésuar nga z. Roland llia (anétari
zévendeésues i shortuar pér kété trup né datén 15.1.2019), pasi kishte paraqgitur doréhegjen
nga kjo ¢éshtje dhe pranimit té késaj doréhegjeje nga trupa e shortuar pér kété géllim, me
vendim nr.1 té sé njéjtés daté.

4. Neé vijim té fazés sé rivlerésimit u konstatua se Komisioni nuk kishte té administruara nga
organet ndihmése dosjet dhe raportet pérkatése, té parashikuara nga nenet 31, 35 dhe 41 té
ligjit nr. 84/2016 dhe nuk zotérohej asnjé adresé e-mail-i pér té kontaktuar me znj. Shpresa
Becaj.

5. N& kéto kushte, Komisioni kérkoi informacion lidhur me kété situaté dhe specifikisht mbi
paragitjen e deklarimeve né KLD/KLGJ, DSIK dhe ILDKPKI, né zbatim té neneve té
sipércituara, si dhe i dérgoi njé pyetésor znj. Shpresa Becaj (sapo mori dijeni mbi adresén
funksionale té e-mail-it).

6. Me shkresén e datés 17.2.2020%, DSIK-ja i ka béré me dije Komisionit se: “/...] znj.
Shpresa Becaj, me funksion gjyqtare prané Gjykatés sé Apelit Tirané nuk ka dorézuar
deklaratén pér kontrollin e figurés né Drejtoriné e Sigurimit té Informacionit té
Klasifikuar™.

7. Me shkresén e datés 24.2.2020, nr. *** prot., Késhilli i Larté Gjygésor i komunikon
Komisionit se nga té dhénat e regjistrit té posacém té administruar nga KLD-ja® (aktualisht
prané KLGJ-sé), nuk rezulton gé né periudhén pérkatése 21.10.2016 — 31.3.2017, sipas
parashikimeve ligjore, té jené depozituar formularé dhe dokumentacion shogérues pér
vlerésimin profesional nga znj. Shpresa Becaj. Gjithashtu, né pérgjigjen e saj, KLGJ-ja bén
njé pérmbledhje té karrierés sé znj. Shpresa Becaj* dhe duke cituar dispozitat ligjore té
aplikueshme né kété rast, lidhur me statusin e saj, specifikon se znj. Shpresa Begaj né
momentin e hyrjes né fuqi té ligjit nr. 84/2016 nuk ishte njé gjyqgtare né ushtrim té detyrés.

! Paragrafi 3 i nenit 179/b té Kushtetutés sé Republikés sé Shqipérisé dhe ligji nr. 84/2016, “Pér rivlerésimin kalimtar t&
gjyqtaréve dhe prokuroréve né Republikén e Shqipéris€” (né vijim referuar si “ligji nr. 84/2016”), parashikojné se: “T¢ gjithé
gjyqtarét, duke pérfshiré gjyqtarét e Gjykatés Kushtetuese dhe Gjykatés sé Larté, té gjithé prokurorét, duke pérfshiré
Prokurorin e Pérgjithshém, kryeinspektorin dhe inspektorét e tjeré prané Késhillit té Larté t& Drejtésisé, i nénshtrohen
rivlerésimit ex officio”.

2 Kjo shkresé éshté e klasifikuar “sekret”.

3 Kopja e kétij regjistri i éshté bashkéngjitur pérgjigjes sé KLGj-sé sé bashku me dokumente té tjera.

4 Duke véné né dispozicion té Komisionit dy vendime té Gjykatés Administrative (té té dy shkalléve), lidhur me riemérimin
e saj.



8. Me e-mail-in e datés 2.2.2020, znj. Shpresa Becaj, duke iu pérgjigjur pyetjes sé nisur nga
Komisioni - pasi ka paragitur njé pérmbledhje kronologjike té karrierés dhe ka pérshkruar
hapat gjyqésoré gé i jané dashur té€ ndérmarré pér té realizuar konkretisht riemérimin si
gjyqtare, i cili i takonte ex lege, pas mbarimit t¢ mandatit né Gjykatén e Larté ka sqaruar,
sa vijon:

a. “[...] unéjam gjyqtare karriere prej vitit 1987 dhe fakti gé mé kishte mbaruar mandati
I anétarit té Gjykatés sé Larté nuk presupozonte se uné nuk mund ta ushtroja pérséri
detyrén e gjyqgtarit me pérjashtim té rastit té arritjes sé moshés sé pensionit (por gé
nuk éshté ky rasti). Qé nga momenti i paraqitjes sé kérkesés sime, KLD-ja kishte
detyrimin ligjor, si¢ parashikonte neni 25 i ligjit organik i Gjykatés sé Larté (ligji nr.
8588/2000), té shqyrtonte kérkesén dhe té mé eméronte né Gjykatén e Apelit Tirané.
Fakti g& KLD-ja nuk mori né konsideraté dhe nuk e shqyrtoi prej rreth 5 (pesé) vjetésh
kérkesén time pér té mé rieméruar né Gjykatén e Apelit pérbénte cenim flagrant té té
drejtave té mia té fituara pér sa i pérket statusit.

b. Gjykata e Larté e Republikés sé Shqipérisé éshté pjesé e sistemit gjygésor dhe fakti i
emérimit té njé gjyqtari karriere (si¢ isha uné) né kété gjykaté, nuk pérbénte dhe as
nuk konsiderohej si shképutje nga sistemi gjygésor.

c. Né kété kuptim, gjyqtarit qé ka fituar njeheré statusin, nuk mund t’i cenohet ose higet
ky status pérvecse né raste rigorozisht té pércaktuara né Kushtetuté dhe né ligj.

d. Sipas kuadrit kushtetues dhe ligjor té kohés, uné pérfundova ushtrimin e detyrés sé
anétarit té Gjykatés sé Larté, detyré kjo qé ushtrohej pér njé kohé té caktuar (9 vjet),
por kjo nuk nénkuptonte se uné kisha pérfunduar karrierén time profesionale si
gjyqgtare né sistemin gjyqgésor, duke gené se e kisha fituar statusin e gjyqgtarit.

e. Nisur nga fakti se KLD-ja nuk shgyrtoi pér mé shumé se 3 (tre) vjet kérkesén time dhe
nuk po ndérmerrte veprimet ligjore té detyrueshme pér riemérimin tim né detyrén e
gjyqgtares sé Apelit dhe kjo situaté po cenonte té drejtat e mia ligjore, iu drejtova me
padi Gjykatés Administrative, me objekt ‘rehabilitim i statusit té gjyqtarit né karrieré
dhe shpérblim démi’. Gjykata Administrative e Shkallés Paré Tirané (vendimi nr. ***,
daté 26.7.2016) ka konstatuar faktin e mosveprimit me faj t¢ KLD-sé né lidhje me
kérkesén e depozituar né datén 10.10.2013, té cilén KLD-ja, pa shkak té pérligjur, nuk
e ka marré né shqyrtim. Kjo gjykaté ka gmuar se mosveprimi i KLD-sé pér trajtimin e
kérkesés sime sipas nenit 25 té ligjit nr. 8588, daté 15.3.2000, ‘Pér organizmin dhe
funksionimin e Gjykatés sé Larté né Republikén e Shgipérisé’, i ndryshuar, mé ka
shkaktuar dém moral dhe ekzistencial.

f. Gjykata Administrative e Apelit (vendimi nr. *** daté 5.4.2017) e ka ndryshuar
vendimin e Gjykatés Shkallés sé Paré Tirané duke pranuar padiné time, duke
konfirmuar késhtu saktésiné e géndrimit tim pér sa i pérket statusit tim profesional, si
dhe duke vendosur pérfitimin e pagés qé uné duhej té merrja si gjyqtare e Gjykatés sé
Apelit pérgjaté gjithé késaj kohe (43 paga mujore). Né kéto kushte, KLD-ja u detyrua
gé té mé rikthejé né sistemin gjygésor, duke mé rieméruar né Gjykatén e Apelit Tirané
(gjykata né té cilén kisha ushtruar detyrén pérpara se té emérohesha né Gjykatén e
Larté) dhe ku né datén 4.6.2018 kam filluar rregullisht ushtrimin e detyrés, duke



dorézuar prané ILDKPKI-sé né datén 4.7.2018 deklaratén e interesave private para
fillimit té detyrés.

g. Sic e theksova edhe mé lart, statusi im profesional né kohén e fillimit té zbatimit té
ligjit té rivlerésimit té magjistratéve, pér arsye objektive nuk ishte i garté. Né aspektin
personal (subjektiv) uné e kam konsideruar personin tim si gjyqgtar, status té cilin ma
garantonte ligji i kohés, sepse nuk kam pasur asnjéheré shképutje nga ky status. Nuk
ka pasur asnjéheré ndonjé akt t¢ marré nga organi kompetent gé té deklaronte té
pérfunduar statusin tim si gjyqgtar, qofté né formén e shkarkimit nga detyra si masé
disiplinore apo té lirimit nga detyra pér shkak doréhegjeje, plotésimi té moshés sé
pensionit, paaftésisé fizike etj. Ndérsa né aspektin objektiv, uné nuk isha ‘gjyqtare né
detyré’, duke gené se nuk e ushtroja realisht detyrén e gjyqtares. Shképutia nga
ushtrimi i detyrés erdhi si pasojé e veprimeve arbitrare t¢ KLD-sé, e cila nuk
shqyrtonte kérkesén time pér té mé rieméruar né Gjykatén e Apelit Tirané.

h. Duke e konsideruar né aspektin personal ‘subjektiv’ personin tim si gjyqtar, né
momentin kur ligji nr. 84/2016, ‘Pér rivierésimin kalimtar té gjyqtaréve dhe
prokuroréve né Republikén e Shqipérisé’ ka hyré né fuqi daté 7.10.2016 dhe ka filluar
té zbatohet, uné jam paragitur personalisht prané ILDKPKI-sé pér plotésimin dhe
dorézimin e tri formularéve sipas ligjit, por kam marré pérgjigje se nuk isha pjesé e
subjekteve qé i nénshtrohen Kkétij ligji pasi né rakordimin me listat pérkatése té
dorézuara nga institucionet, emri im nuk figuronte né to.

i. Pas mbarimit té mandatit dhe pas pérfundimit té pagesés kalimtare prej 3 vjetésh, té
cilén e pérfitoja si rezultat i statusit institucional gé gézoja, uné u detyrova gé pér té
siguruar té ardhura, té ushtroja detyrén e avokatit duke filluar qé nga koha gé isha né
pritje té shqyrtimit té kérkesés pér riemérim nga KLD-ja dhe shqyrtimit té padisé nga
Gjykata Administrative (nga viti 2016 deri né vitin 2018). Fakti gé uné nuk kam gené
gjygtare né detyré né kété periudhé e vértetoj sé pari me dokumentin e Qendrés
Kombétare té Regjistrimit, ku tregohet se kam punuar né firmén ligjore ***’, aktivitet
té cilin e kam pezulluar né datén 18 maj 2017. Sé dyti, né kété periudhé uné nuk
figuroja né organikén e asnjé gjykate té vendit (dhe nuk ka se si té jeté ndryshe pér
faktin se funksioni i gjyqgtarit né detyré éshté ligjérisht i papajtueshém me ushtrimin e
njékohshém té ndonjé profesioni tjetér fitimprurés si p.sh.: avokat, noter, pérmbarues,
népunés publik, etj.). Sé treti, gjithashtu, duke qené se kam konkurruar pér t 'u eméruar
né Organet e Procesit té Vlerésimit té€ magjistratéve (KPK dhe KPA), njé ndér kriteret
pér t'u zgjedhur ishte edhe kriteri i pércaktuar né germén ‘é’, pika 1, e nenit 6, té ligjit
nr. 84/2016°, kriter i cili éshté konsideruar si i plotésuar, bazuar né filtrimin qé i béné
kandidatéve institucionet pérgjegjése pér ngritjen e organeve té vlerésimit té
magjistratéve.

j. Pér efekt té ligjit té procesit té rivlerésimit t€ magjistratéve, né kohén e fillimit té
zbatimit té tij, uné nuk kam qené gjyqtare né detyré’, pra, nuk kam gené subjekt i
rivlerésimit dhe né kété aspekt nuk kam pasur té drejtén pér té plotésuar dhe dérguar
formularét né organet pérkatése shtetérore té ngarkuara me zbatimin e tij.
Konfirmimin si gjyqtare né Gjykatén e Apelit Tirané uné e kam marré, si¢ thashé mé

5Neni 6/1/é nuk ka gené gjyqtar, prokuror, késhilltar ligjor ose ndihmés ligjor gjaté dy viteve té fundit pérpara kandidimit.

sipér, shumé mé voné se fillimi i zbatimit té efekteve té ligjit pér procesin e vlerésimit
té magjistratéve. Gjithashtu, uné as ‘nuk mund té konsiderohem si ish-gjyqtare’ pér
faktin se pavarésisht se nuk isha gjyqtare né detyré né kété periudhé, kisha iniciuar
procedime administrative dhe gjyqésore pér t 'u rehabilituar dhe pér t’'u rieméruar né
Gjykatén e Apelit Tirané, ku m’u konfirmua statusi nga vendimet e Gjykatave
Administrative (pér arsyet e sipérpérmendura mé lart).

k. Ké&to jané arsyet pér té cilat uné nuk kam pasur mundési té plotésoj dhe dorézoj né
kohé formularét gé parashikon ligji pér procesin e rivlerésimit té magjistratéve”.

Gjithashtu, znj. Shpresa Becaj, pasi éshté njohur me rezultatet e hetimit administrativ né
lidhje me problematikat e evidentuara mé sipér, ka paragitur né Komision shpjegimet e saj,
si dhe dokumentacion mbéshtetés.

Né vijim té hapave hetimoré té ndérmarré, Komisioni, pasi kishte pércjellé njé pyetésor dhe
njé shkresé né janar té vitit 2020 dhe kishte marré pérgjigjet pérkatése nga znj. Shpresa
Becaj, né datén 6.3.2020, vendosi té mbyllé fazén hetimore, né bazé té nenit 4, té ligjit nr.
84/2016.

Né datén 10.3.2020, trupi gjykues njoftoi znj. Shpresa Becaj mbi mbylljen e hetimit
administrativ né fjalé duke e ftuar té njihej me dosjen dhe té paraqgiste shpjegimet e saj, e
cila edhe pse fillimisht nuk e ushtroi té drejtén pér t’u njohur me dosjen, brenda afatit t&
pércaktuar, né datén 21.3.2020 ka paragitur né Komision shpjegimet dhe parashtrimet, té
eméruara prej saj “Shpjegime shtesé” - pasi ishte shprehur edhe mé herét mbi té njéjtat
rrethana, né vijim té pyetésorit té nisur nga Komisioni.

Komisioni, né datén 28 maj, né pérputhje me nenin 55 té ligjit nr. 84/2016, ka njoftuar znj.
Shpresa Becgaj pér caktimin e seancés dégjimore, té parashikuar pér datén 3.6.2020.

Né datén 2 gershor, né Komision u paragit nga pérfagésuesit ligjoré, t& eméruar nga
subjekti, njé raport mjekésor pér paaftési né puné té znj. Shpresa Becaj, pér njé periudhé
14-ditore, si dhe njé kérkesé pér njohjen me dosjen e rivlerésimit.

Ndérkohé gé né datén 4 gershor, pérfagésuesi i subjektit iu paragit Komisionit dhe u njoh
me pérbérjen e dosjes fizike, si dhe térhoqi njé kopje né format elektronik té materialeve té
dosjes, né bazé té té cilave trupi gjykues kishte mbérritur né rezultatet e hetimit, té
komunikuara mé herét subjektit.

Né datén 9 gershor anétarja e trupit gjykues, znj. Suela Zhegu, ka paragitur doréhegjen nga
rivlerésimi i métejshém i znj. Shpresa Becaj dhe pas pranimit té késaj kérkese nga njé trup
gjykues tjetér, né datén 15.6.2020 éshté zévendésuar nga komisioneri Olsi Komici.

Komisioni, né datén 16.6.2020, njoftoi subjektin pér zévendésimin e njérit prej anétaréve
té trupit gjykues, duke e ftuar gé té shprehej mbi konfliktin e mundshém té interesit, si dhe
pér shtyrjen e seancés sé caktuar pér né datén 17 gershor.

Po né pasditen e datés 16 qershor, pérfagésuesi ligjor i subjektit i ka komunikuar
Komisionit népérmjet e-mail-it, se znj. Shpresa Begaj nuk kishte konflikt interesi me
anétarin e ri, z. Olsi Komici, dhe ka béré me dije gjithashtu se subjekti nuk ishte né gjendje
té miré shéndetésore dhe ka pércjellé njé raport mjekésor tjetér, pér 30 dité paaftési né puné.

Ndérkohé me e-mail-in e datés 17 gershor, znj. Shpresa Begaj ka konfirmuar personalisht
mospasjen e konfliktit té interesit me askénd nga anétarét e trupit dhe i ka béré me dije
Komisionit se pavarésisht gjendjes jo t€ miré shéndetésore ishte né dispozicion pér t’u
paragitur né seancén dégjimore gé mund té caktohej kur té cmohe;.

Né datén 18 gershor, znj. Shpresa Begaj ka nisur njé e-mail tjetér, me té cilin komunikonte
se né dosjen elektronike té térhequr nga pérfagésuesi nuk gjendeshin “Shpjegimet shtesé”
té dérguara prej saj né datén 21.3.2020 dhe duke prezumuar e aluduar se ky material nuk
gjendej as né dosjen fizike dhe mund té mos ishin njohur me pérmbajtjen e tij as trupi
dhe/ose vézhguesi ndérkombétar, e ka bashkéngjitur até.

Né fakt, “Shpjegimet shtesé” né fjalé, rezulton se i jané shpérndaré dhe béré me dije
anétaréve té trupit, si dhe vézhguesit ndérkombétar né rrugé elektronike, po né datén 21
mars, né té cilén subjekti i rivlerésimit i kishte dérguar. Gjithashtu éshté konstatuar se ky
material gjendej prezent né dosjen fizike dhe gjithsesi nuk bénte pjesé midis atyre
dokumenteve mbi té cilat ishin kristalizuar rezultatet e hetimit (qé zakonisht u vihen né
dispozicion subjekteve pérpara se té kené paragitur prapésimet e tyre).

Né mbledhjen e datés 25.6.2020, trupi gjykues pasi dégjoi vlerésimin e anétarit té ri mbi
rezultatet e hetimit dhe né vijim té diskutimeve té ndryshme caktoi datén e re pér seancén
dégjimore lidhur me kété céshtje pér mé 1 korrik dhe e riftoi znj. Shpresa Becaj gé té
paragitej pér té dhéné argumentet dhe shpjegimet e saj.

1. SEANCA DEGJIMORE

Seanca dégjimore e datés 1.7.2020 — pér subjektin e rivlerésimit, znj. Shpresa Becaj, u
zhvillua né pérputhje me kérkesat e nenit 55 té ligjit nr. 84/2016 dhe né prani té vézhguesit
ndérkombétar, znj. Elka Ermenkova.

Relatori i géshtjes paraqiti rezultatet e arritura nga Komisioni pérgjaté fazés sé hetimit
administrativ té kryer mbi té tri kriteret e rivlerésimit dhe té kaluara si barré prove.

Znj. Shpresa Becaj, pasi dégjoi relacionin, shprehu géndrimin duke parashtruar shpjegimet
pérkatése lidhur me gjetjet e hetimit kryesisht, si dhe mbi procesin e rivlerésimit té kryer
ndaj saj. Gjithashtu edhe pérfagésuesi i saj ligjor, pjesémarrés né kété seancé, paraqiti
mbrojtjen e argumentuar, duke depozituar né sekretariné gjyqésore dokumente shtesé.

Subjekti i rivlerésimit, gjaté seancés dégjimore, iu pérgjigj pyetjeve té béra nga trupi
gjykues dhe nga vézhguesi ndérkombétar, si dhe shprehu géndrimin pérfundimtar duke
kérkuar konfirmimin né detyré.

Seanca dégjimore u ndérpre pér té rifilluar né datén 3.7.2020, pér shpalljen e vendimit.

I1l.  QENDRIMI | SUBJEKTIT TE RIVLERESIMIT

Znj. Shpresa Becaj ka mbajtur njé géndrim bashképunues me Komisionin, duke dhéné
pérgjigje kur éshté pyetur dhe ka paragitur dokumentacion mbéshtetés lidhur me
shpjegimet e veta.

IV. VLERESIMI I TRUPIT GJYKUES

Trupi gjykues - duke u nisur nga gjendja faktike e pazakonté lidhur me mosparagitjen e
deklaratave té parashikuara nga dispozitat e neneve 31, 35 dhe 41 té ligjit nr. 84/2016,
brenda afateve té pércaktuara, fakt ky i pranuar edhe nga subjekti - konsideron té nevojshém
analizimin paraprak té disa rrethanave, nga vlerésimi i té cilave mund té arrihet né
kristalizimin e efekteve dhe pasojave ligjore gé rrjedhin pikérisht nga dinamika e
veprimeve apo mosveprimeve té subjektit, né raport me detyrimet e sanksionuara né
normativat e sipércituara. Konkretisht, konsiderohet e nevojshme: (i) analiza paraprake e
statusit funksional né té cilin gjendej subjekti i rivlerésimit né momentin e hyrjes né fuqi té
ligjit nr. 84/2016; pér té kaluar mé pas né (ii) evidentimin e detyrimeve ligjore qé kané
rrjedhur nga ky status; dhe mé tej népérmjet (iii) vlerésimit té pérmbushjes ose jo té
detyrimeve né fjalé, té gérshetuara kéto edhe me hulumtimin mbi (iv) ekzistencén ose jo té
shkageve té arsyeshme faktiko-ligjore q& mund té kené pamundésuar subjektin pér té
vepruar né kohé - pér té ¢cmuar, né konkluzion, nén dritén e parashikimeve specifike té
dispozitave té rangut kushtetues dhe ligjor, lidhur me pasojat e mundshme juridike, gé
rrjedhin nga faktet qé do té rezultojné té provuara.

Lidhur me statusin funksional

Nga hetimi administrativ ka rezultuar se znj. Shpresa Becaj - si¢ éshté specifikuar edhe mé
lart - pasi ka pérfunduar mandatin si gjyqtare né Gjykatén e Larté, ka ruajtur né vijimeési
statusin e gjyqtarit, ndonése riemérimi i saj ka rezultuar i vonuar, duke Kkrijuar njé shképutje
té vijimésisé sé kryerjes sé funksionit konkretisht, pér sa kohé éshté kryer né njé distancé
kohore disavjegare.

Faktin e ruajtjes né vijimési té statusit té gjyqtares prej largimit nga Gjykata e Larté e deri
né rifillimin e kryerjes sé funksionit té gjyqtares né Gjykatén e Apelit Tirané, e ka pohuar
dhe pranuar edhe personalisht znj. Shpresa Becaj. Gjithashtu, ka rezultuar se né vijim té
njé procesi gjyqésor té ndérmarré, lidhur me vonesén e riemérimit ka pérfituar edhe njé
démshpérblim, pikérisht, pér té gjithé periudhén e mosushtrimit té funksionit, pér shkak té
emérimit t&€ munguar deri né momentin vendimmarrés. Ky fakt, i ndérthurur edhe me
pohimet e subjektit, konfirmon se éshté ndieré dhe é&shté trajtuar edhe financiarisht si njé
gjyqtare gé ka gené né vijimési pjesé pérbérése e sistemit gjygésor, duke i gézuar té drejtat
gé rridhnin ndérkohé, pikérisht nga pasja e statusit té gjyqtarit.

Komisioni vleréson se né momentin e hyrjes né fuqi té ligjit nr. 84/2016, situata faktiko-
ligjore e znj. Shpresa Begaj, ndonése pérkon me periudhén e moskryerjes konkretisht té
funksionit té gjyqtares, pér sa kohé ende nuk ishte rieméruar, té con né pérfundimin se
gézonte statusin e gjyqtarit/magjistratit, pérfshiré edhe trajtimin financiar pérkatés - sic
ishte shprehur ndérkohé edhe Gjykata Administrative e Shkallés sé Paré Tirané. Gjithashtu,
vérehet se edhe emérimi i znj. Shpresa Becaj né Gjykatén e Apelit Tirané, gé éshté
konkretizuar pas hyrjes né fuqi té ligjit nr. 84/2016 éshté bazuar pikérisht mbi ekzistencén
e kétij statusi, té€ konfirmuar edhe nga Gjykata Administrative e Apelit, me vendim té
formés sé preré - pérpos faktit se ky emérim jo vetém gé ka gené tejet i vonuar, por duket
sikur éshté kryer né kapércim té kompetencave té KLD-sé, pér sa kohé kéto té fundit

rezultonin té pezulluara nga dispozitat tranzitore gé Kishin hyré né fugi pérpara emérimit
né fjalé. Lidhur me faktin qé, pér subjektet gé gézojné ipso jure statusin e magjistratit,
mosushtrimi i detyrés nuk pérbén shkak pér pérjashtimin e tyre nga procesi i rivlerésimit,
géndrim Ky i mbajtur edhe nga Kolegji i Posagém i Apelimit — (Vendimi nr. 2/2020, par.
16.3).

Lidhur me detyrimet gé ka passjellé pasja e statusit té gjyqtarit

Né funksion té kristalizimit té detyrimeve té sanksionuara nga dispozitat e Aneksit té
Kushtetutés dhe té ligjit nr. 84/2016, té aplikueshme prej momentit té futjes sé kétij té fundit
né fuqi, vlen té gartésohet paraprakisht fakti gé neni 179/b i Aneksit té Kushtetutés, né
pércaktimin e subjekteve gé i nénshtrohen ex officio procesit té rivlerésimit, pérfshin té
gjithé gjyqtarét dhe kategorité e tjera, pa béré asnjé specifikim, ndarje né nénkategori apo
dallim midis gjyqtaréve né detyré dhe atyre jo né detyré. Pér sa kohé ky pérkufizim i
pérfshin té gjithé gjyqtarét qé gézojné kété status - ndryshe nga sa pretendon subjekti,
Komisioni nuk konstaton arsye pér t€ cilat znj. Shpresa Begaj nuk do t€ duhej t’i
nénshtrohej procesit té rivlerésimit ex officio.

Pér mé tepér gé, edhe nga njé kéndvéshtrim mé i gjeré, duke pasur parasysh frymén e
dispozitave kushtetuese dhe té ligjit nr. 84/2016, gé synojné rivlerésimin e té gjithé
gjyqtaréve dhe prokuroréve — dhe jo vetém — duke pérfshiré edhe ata té cilét kané pasur mé
herét njé t€ kaluar profesionale si gjyqtaré, prokuroré apo késhilltaré ligjoré (ish...), dhe
aspirojné té rikthehen si aktoré né sistemin e drejtésisé, ndonése ndérkohé e kané humbur
statusin e méparshém, pérforcohet bindja se znj. Shpresa Becaj pérfshihet ndér subjektet ex
officio, té parashikuara nga pika 4 e nenit 179/b. Né té kundért nuk mund té konsiderohet
né harmoni dhe né pérputhje me kéto dispozita dhe as né funksion té realizimit té géllimit
té reformés né drejtési, moskryerja e procesit té rivlerésimit ndaj njé gjyqtari gé jo vetém
ka mbuluar funksione té réndésishme né karrieré, por edhe gjaté mosushtrimit té funksionit
éshté ndieré gjithmoné (si¢ éshté shprehur veté subjekti) dhe éshté trajtuar né vijimési dhe
pa ndérprerje si njé pjesé pérbérése e sistemit té drejtésisé, konform dhe né sajé té té
drejtave dhe efekteve gé kané buruar pikérisht nga statusi i gjyqtarit/magjistratit.
Alternativa e anashkalimit té procesit té rivlerésimit - si¢ pretendon subjekti - jo vetém qgé
do té binte ndesh me frymén e dispozitave kushtetuese dhe ligjore né fjalé, por do té
rezultonte totalisht e pambéshtetur né ligj dhe né prova, si dhe me mangési té argumenteve
analitiko-juridike bindése.

Duke u rikthyer te detyrimet e pércaktuara né ngarkim té subjekteve té rivlerésimit ex
officio, né funksion té€ mundésimit té kryerjes, pikérisht, té kétij procesi ndaj tyre, citohen
né ményré té shkurtuar dispozitat e méposhtme:

a- Ligji nr. 84/2016 lidhur me fillimin e procedurés sé vlerésimit té pasurisé, né pikén 1,
té nenit 31 parashikon: “Subjekti i rivlerésimit plotéson deklaratén e pasurisé, sipas
shtojcés 2 bashkélidhur kétij ligji, brenda 30 ditéve nga data e hyrjes né fuqi dhe e
dérgon prané ILDKPKI-sé”.

b- Po ashtu, né pikén 1 té nenit 35, té po kétij ligji, lidhur me fillimin e procedurés pér
kontrollin e figurés, pércaktohet se: “Subjekti i rivlerésimit plotéson deklaratén pér

kontrollin e figurés, sipas shtojcés 3 bashkéngjitur kétij ligji, brenda 30 ditéve nga dita
e hyrjes né fuqi té tij dhe e dérgon até prané Drejtorisé sé Sigurisé sé Informacionit té
Klasifikuar”.

c- Ndérsa, né vijim, lidhur me fillimin e procedurés pér vlerésimin e aftésisé profesionale,
né pikén 1 t€ nenit 41 shprehet se: “Subjekti i rivlerésimit plotéson formularin e
vetévlerésimit profesional, sipas shtojcés 4 bashkélidhur kétij ligji, brenda 30 ditéve
nga data e hyrjes né fuqi dhe e dérgon prané organit té vlerésimit té aftésive
profesionale”™.

. Trupi gjykues rithekson se duke mbajtur né vémendje edhe arsyetimin e béré né dy pikat e
para té kétij paragrafi (32 dhe 33), vleréson se znj. Shpresa Becaj, né momentin e futjes né
fuqi té ligjit nr. 84/2016, ishte njé subjekt qé duhej t’i nénshtrohej procesit té rivlerésimit
ex officio, pér shkak té statusit gé gézonte dhe, pér rrjedhojé, mbartte edhe detyrimin ligjor
té pércaktuar né nenet e mésipérme, pér paragitjen e deklaratés sé pasurisé, té deklaratés
pér kontrollin e figurés dhe formularin e vetévlerésimit profesional, brenda afatit 30-ditor,
nga hyrja né fuqi e tij.

Lidhur me shkaget e mospérmbushjes sé detyrimeve ligjore dhe pasojat gé rrjedhin

. Si¢c u pérmend edhe mé sipér, znj. Shpresa Becaj nuk e ka pérmbushur asnjérén prej
detyrimeve ligjore, té pércaktuara né nenet 31, 35 dhe 41 té ligjit nr. 84/2016, lidhur me
paragitjen e dy deklaratave dhe té formularit té sipércituar. Ky fakt éshté konfirmuar
fillimisht nga institucionet pérkatése dhe mé pas éshté pranuar edhe nga subjekti, e cila ka
shpjeguar arsyet e mosparaqgitjes sé tyre né shpjegimet e pérshkruara né pjesén e paré té
kétij vendimi (pika 8).

Trupi gjykues ¢mon se subjekti i rivlerésimit, znj. Shpresa Begaj, nuk ka kryer njé vlerésim
té sakté dhe té bazuar né dispozitat ligjore pérkatése kur ka konkluduar se nuk kishte
detyrimin ligjor pér té paraqitur deklaratat dhe formularin né fjalé. Pretendimi i subjektit se
né prezencén e dyshimeve lidhur me interpretimin e sakté ligjor ishte paragitur personalisht
prané institucionit t&¢ ILDKPKI-sé /...] pér plotésimin dhe dorézimin e tre formularéve
sipas ligjit [...], por pasi kishte komunikuar me funksionarét pérkatés i ishin pérgjigjur se
nuk mund té plotésonte kéto deklarata, pasi nuk gjendej e cituar né listat e organikave té
gjykatave, nuk duket bindés dhe nuk géndron, pér sa vijon:

a- Kjo rrethané e pretenduar nga subjekti mbetet né nivel deklarativ dhe nuk éshté
paragitur prej saj asnjé dokument ligjor mbéshtetés (procesverbal apo
vértetim/deklaraté e ILDKPKI-sé), gé mund té konfirmojé pohimet e subjektit.

b- Sipas dispozitave ligjore pérkatése, té pérshkruara mé lart, né ILDKPKI duhej/mund
té dérgohej (dhe jo detyrimisht duhej té paraqitej personalisht/dorazi), vetém deklarata
e pasurisé, pér sa kohé deklarata pér kontrollin e figurés dhe formulari pér
vetévlerésimin profesional do té duhej té dérgoheshin prané dy institucioneve krejt té
ndryshme nga ILDKPKI-ja, konkretisht, né DSIK dhe KLD. Gjithashtu, rezulton se
deklaratat dhe formularét mund té shkarkoheshin edhe nga faget zyrtare té kétyre
institucioneve ose té térhigeshin prané tyre dhe pasi té ishin plotésuar, mund té

pércilleshin drejt organeve marrése edhe né rrugé elektronike apo me posté, duke
pérmbushur né kété ményré detyrimet ligjore té pérshkruara mé sipér.

c- Gjithashtu, Komisioni ¢mon se interpretimi ligjor lidhur me pérmbajtjen, frymén dhe
géllimin e ligjit nr. 84/2016, si dhe me statusin specifik té znj. Shpresa Begaj dhe mbi
detyrimet gqé mbartte né sajé té kétij statusi, mund té vlerésoheshin mé sé miri dhe né
ményré té sakté, prej saj, pér sa kohé statusi dhe eksperienca ia mundésonin.

d- Nuk rezulton té jeté béré ndonjé tentativé pér dérgimin/paraqgitjen, apo sé paku pér
kérkesé informacioni né rrugé zyrtare, lidhur me deklaratén pér kontrollin e figurés
dhe me formularin pér vetévlerésimin profesional.

Shpjegimet dhe pretendimet e znj. Be¢aj nuk pérmbajné asnjé rrethané apo fakt konkret té
provuar, gé mund té pérbéjé ndonjé shkak ligjor justifikues pér mospérmbushjen e
detyrimeve té analizuara mé sipér. Gjithashtu, pérpos tipologjisé sé afateve, nuk ka
rezultuar gé subjekti né fjalé té keté kérkuar ndonjéheré prané institucioneve pérkatése
apo prané Komisionit rivendosjen né afat pér shkage té arsyeshme, apo fugi madhore, qé
nuk do t’i kishte mundésuar asaj, respektimin e afateve té pércaktuara nga ligji nr.
84/2016, pértej vlerésimit faktik, interpretimit ligjor dhe vullnetit té saj.

Nisur nga sa mé lart, Komisioni duhet té mbajé né vémendje pérmbajtjen e dispozitave té
Aneksit té Kushtetutés dhe konkretisht pikén 5, té nenit D gé sanksionon: “Nése subjekti i
rivlerésimit nuk e dorézon deklaratén e pasurisé né kohé sipas ligjit, ai shkarkohet nga
detyra. [...]”, si dhe né pikén 4 t& nenit DH, sipas té cilit: “Nése subjekti i rivlerésimit nuk
e dorézon né kohé deklaratén pér figurén sipas ligjit, ai shkarkohet. [...]”, 18 cilat rezultojné
detyrimisht té aplikueshme né ¢éshtjen né fjalé. Vec té tjerash rezulton se roli, vlefshméria
juridike dhe korrektésia e kétyre normave né harmoni me frymén e reformés né drejtési
éshté analizuar, argumentuar dhe konfirmuar edhe nga Gjykata Kushtetuese pérgjaté
shqyrtimit té ¢céshtjes sé pérfunduar me vendimin nr. 2/2017 (p. 46 dhe 47).

Sé fundmi, njé specifikim kalimthi (obiter dictum): Edhe nése znj. Shpresa Becaj do té
Kishte gené njé ish-gjyqtare, atéheré do té duhej té kishte paragitur njé kérkesé né zbatim
té pjesés sé dyté té pikés 4, té nenit 179/b né kohén dhe ményrén e parashikuar, pér t’iu
nénshtruar vullnetarisht procesit té rivlerésimit, veprim té cilin nuk rezulton gé ta keté
kryer.

Né konkluzion, trupi gjykues, né vijim té analizés sé gjendjes faktike dhe ligjore té rezultuar
né rastin konkret, si dhe té shpjegimeve té subjektit, cmon se duhet aplikuar masa e
parashikuar né dy dispozitat e rangut kushtetues, té lartpérmendura, pér sa kohé rrethanat
dhe faktet e provuara nuk mundésojné asnjé zgjidhje alternative té bazuar.

Né kéto kushte, trupi gjykues, bazuar né provat gé zotéron né vlerésimin e ¢éshtjes né térési,
si dhe né bindjen e brendshme, arrin né konkluzionin qé subjektit té rivlerésimit, znj.
Shpresa Becaj, duhet t’1 jepet masa disiplinore e shkarkimit nga detyra.

PER KETO ARSYE,

Trupi gjykues i Komisionit té Pavarur té Kualifikimit, bazuar né nenin 179/b, té Kushtetutés,
né nenet D, DH dhe E t€ Aneksit t&€ Kushtetuté€s sé Republikés s€ Shqipérisé; té ligjit nr.
76/2016, daté 22.7.2016, “Pér disa shtesa dhe ndryshime né ligjin nr. 8417, daté 21.10.1998,

Kushtetuta e Republikés sé Shqipérisé”, té ndryshuar; té neneve: 31, 35 dhe 41, té ligjit nr.
84/2016, “Pér rivlerésimin kalimtar t€ gjyqtaréve dhe prokuroréve né Republikén e
Shqipérisé€”; si dhe né pikén 5, té nenit 55, té ligjit nr. 84/2016, pasi u mblodh né dhomé
késhillimi, né prani edhe té vézhguesit ndérkombétar,

VENDOSI:

1. Shkarkimin nga detyra té subjektit té rivlerésimit, znj. Shpresa Becaj, me detyré gjyqtare né
Gjykatén e Apelit Tirané.

2. Vendimi, i arsyetuar me shkrim, i njoftohet subjektit té rivlerésimit, Komisionerit Publik dhe
vézhguesve ndérkombétarg, si dhe publikohet né fagen zyrtare té Komisionit, né pérputhje me
pikén 7, té nenit 55, té ligjit nr. 84/2016.

3. Ky vendim mund t& ankimohet né Kolegjin e Posacém té Apelimit nga subjekti i rivlerésimit
dhe/ose Komisioneri Publik 15 dité nga data e njoftimit té vendimit té Komisionit.

4. Ankimi depozitohet né Komisionin e Pavarur té Kualifikimit.

Ky vendim u shpall né Tirané, né datén 3.7.2020.

KOMISIONI | PAVARUR | KUALIFIKIMIT

Roland ILIA
Kryesues

Lulzim HAMITAJ Olsi KOMICI
Relator Anétar

Sekretare gjygésore
Anisa Duka

